
	A L B E R D A N I A

	



	 

 


Kutxak antolatu ohi dituen Irun Hiriko kutxa Literatur Sariek arte alor honetako sormena bultzatzea eta beronen ezaupidea gizarteratzea dute helburu.

Lehiaketa honetarako deialdia bi-urtero egiten da, eta Olerki eta Eleberria alorrak bereizi ohi dira, nola euskaraz hala gaztelaniaz. Honako lan honek 2011ko Ipuin Saria irabazi du, jaun-andre hauek osatutako epaimahaiaren erabakiz: Iñaki Aldekoa, Jon Kortazar, Lourdes Otaegi, Carlos Otegi eta Patri Urkizu.

			

			
Lourdes Otaegi anderea

2011 Irun Hiriko kutxa Literatur Sarietako
 Euskarazko Olerkia alorreko epaimahaiko bozeramailea

			 

			 

			
Desterratuen piztiarioa poemategian errealitatearen ikuspegi irudimentsu eta askotarikoa erakusten du egileak, piztiarioaren egitura artistiko ezagunaren bidez moldaturik. Piztiak ugariak eta askotarikoak diren bezala, poemen erregistro aberastasuna zabaltzen da, gizarteko desterratuen poemak sakonak eta filosofikoak dira edo, bestela, jolasgarriak, onirikoak, fantastikoak edota ihaterikoak izan daitezke. Sakoneko hausnarketak biltzen du ahots horien ugaritasuna, etorkizunaren aurreko kezka, zalantza eta izuaren lorratza aditzera emateko.

Gizarteak galtzailetzat hartzen dituenei eginiko begirada bat dago idazlan honetan. Bakardadearen eta izuaren mamu-piztei, bihotzaren nahigabe gordinei ematen zaie hitza lerro hauetan, errealitate aldakor, ziurgabe eta nolabait mehatxugarriari buruz mintza daitezen. Estilo barietate horren bidez, sentimendu unibertsal batzuk agerian utzi ditu, bortitz eta zuzen, hein berean.

Euskal poesia garaikidearen erreferenteak nagusitzen dira bere irudikerian; bereziki nabarmenak dira Bernardo Atxagaren
olerkigintzaren oihartzunak lerro artean, beste zenbait ahots poetikorekin batean. Desterratuen piztiarioa idazluma findua duen egile baten obra da eta, epaimahaiaren iritziz, kutxa Irun Sari hau idazlearentzat bere hautu literarioen bermagarri izan daitekeen bezala, gaur-egungo euskal poesiaren irakurleentzat ekarpen baliotsua izango da.

